
1. ԱՆՀՐԱԺԵՇՏՈՒԹՅՈՒՆԸ
Սույն որոշման ընդունումը պայմանավորված է «Հայաստանի Հանրապետության՝ «Տրանսպորտային միջոցի  անձնագրի (տրանսպորտային միջոցի ամրաշրջանակի անձնագրի) և ինքնագնաց մեքենայի ու տեխնիկայի այլ տեսակների  անձնագրի միասնական ձևերի ներդրման և  էլեկտրոնային անձնագրերի համակարգերի կազմակերպման մասին» 2014 թվականի օգոստոսի 15-ի համաձայնագրին միանալու մասին» արձանագրությունը վավերացնելու մասին» Հայաստանի Հանրապետության 2021 թվականի դեկտեմբերի 10-ի ՀՕ-386 օրենքի (այսուհետ` Օրենք) կիրարկումն ապահովելու անհրաժեշտությամբ։  
2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
«Տրանսպորտային միջոցի անձնագրի (տրանսպորտային միջոցի ամրաշրջանակի անձնագրի) և ինքնագնաց մեքենայի ու տեխնիկայի այլ տեսակների անձնագրի միասնական ձևերի ներդրման և էլեկտրոնային անձնագրերի համակարգերի կազմակերպման մասին» 2014 թվականի օգոստոսի 15-ի համաձայնագրին միանալու մասին արձանագրությունը Հայաստանի Հանրապետությունը ստորագրել է 2018թ. հունիսի 23-ին, իսկ արձանագրությունը վավերացվել է 2021թ. դեկտեմբերի 10-ին: 
Արձանագրությանը՝ Հայաստանի Հանրապետության միանալը հնարավորություն է ընձեռում օգտվել այն բարենպաստ պայմաններից, որով ստեղծվում է ԵԱՏՄ անդամ երկրների միասնական տնտեսական տարածքում տրանսպորտային միջոցների և ինքնագնաց մեքենաների ու տեխնիկայի այլ տեսակների ազատ տեղաշարժի հնարավորությունը։
Տրանսպորտային միջոցի անձնագրի (տրանսպորտային միջոցի ամրաշրջանակի անձնագրի) և ինքնագնաց մեքենայի ու տեխնիկայի այլ տեսակների անձնագրի միասնական ձևերի ներդրումը և էլեկտրոնային անձնագրերի համակարգերի կազմակերպումը հնարավորություն է տալիս ունենալ տեղեկատվական միասնական դաշտ, տեղեկատվության հասանելիության միասնական պայմաններ, ինչպես նաև այդ տվյալների ստուգման ու մշտադիտարկման հավասար հնարավորություններ ու տրանսպորտային միջոցների էլեկտրոնային անձնագրերի ձևակերպման, տրամադրման ու պահպանման միանման համակարգ, որի արդյունքում կապահովվի տրանսպորտային միջոցների ազատ շրջանառությունը Եվրասիական տնտեսական միության տարածքում: 
Նշված բարենպաստ պայմաններից օգտվելու համար անհրաժեշտ է ներդնել Հայաստանում տրանսպորտային միջոցի անձնագրի (տրանսպորտային միջոցի ամրաշրջանակի անձնագրի) և ինքնագնաց մեքենայի ու տեխնիկայի այլ տեսակների անձնագրի միասնական ձևերի ներդրման և էլեկտրոնային անձնագրերի համակարգ, որը կգործի ԵԱՏՄ բոլոր երկրների համար կլինի միասնական, ինչպես նաև միասնական կլինեն համակարգի գործունեությունն ապահովող կարգն ու պայմանները, որոնք հաստատվել են ԵԱՏՄ իրավական ակտերով և պարտադիր են անդամ բոլոր երկրների համար։
Համաձայնագրով ստանձնած պարտավորությունները կատարելու և տրանսպորտային միջոցների անձնագրի էլեկտրոնային անձնագրերի համակարգ ներդնելու նպատակով անհրաժեշտություն է առաջացել ՀՀ կառավարության որոշմամբ սահմանել համակարգի տարբեր գործառույթներ իրականացնող լիազոր պետական մարմիններ, որոնք կկազմակերպեն և կհամակարգեն անձնագրի ներդրման և համակարգի գործունեության գործընթացներն իրենց վերապահված լիազորությունների մասով։   
Մասնավորապես՝ նախագծով սահմանված են հետևյալ մարմինները և կազմակերպությունները՝
· Տրանսպորտային միջոցների (տրանսպորտային միջոցի ամրաշրջանակի) էլեկտրոնային անձնագրեր ձևակերպելու լիազորություն ունեցող կազմակերպությունների Միասնական գրանցամատյանի ազգային մասի (ռեեստր) վարող մարմին՝ ՀՀ էկոնոմիկայի նախարարություն),
· Հայաստանի Հանրապետությունում հաշվառված տրանսպորտային միջոցի (տրանսպորտային միջոցի ամրաշրջանակի) էլեկտրոնային անձնագրի ձևակերպման և դրանցում փոփոխությունների կատարման մասով՝ Ռեեստրում գրանցված տեխնիկական զննության անցկացման գործունեության համար լիցենզավորված անձինք և հավատարմագրված տրանսպորտային միջոցի տիպի հավանության, ամրաշրջանակի տիպի հավանության, տեխնիկական կանոնակարգին համապատասխանությունը հավաստող կազմակերպությունները,
· Հայաստանի Հանրապետությունում առկա և Հայաստանի Հանրապետություն ներմուծվող ինքնագնաց մեքենայի ու տեխնիկայի այլ տեսակների էլեկտրոնային անձնագրի ձևակերպման և դրանցում փոփոխությունների կատարման մասով՝ տեխնիկական անվտանգության բնագավառում Հայաստանի Հանրապետության օրենսդրությամբ սահմանված և Հայաստանի Հանրապետության կառավարության սահմանած կարգով հավատարմագրված իրավաբանական անձինք կամ անհատ ձեռնարկատերերը,
· Հայաստանի Հանրապետությունում արտադրվող տրանսպորտային միջոցի (տրանսպորտային միջոցի ամրաշրջանակի) և ինքնագնաց մեքենայի ու տեխնիկայի այլ տեսակների անձնագրի ձևակերպում և փոփոխությունների կատարման մասով՝ արտադրող ձեռնարկությունը, եթե գրանցված է ռեեստրում,
Նախագծով տարանջատվել են տրանսպորտային միջոցների անձնագրերի ձևակերպման լիազոր ունեցող կազմակերպությունները և ինքնագնաց մեքենաների ու տեխնիկայի այլ տեսակի անձնագրեր ձևակերպման լիազորություններ ունեցող կազմակերպությունները, քանի որ տեխնիկական անվտանգության բնագավառում ՀՀ օրենսդրությամբ սահմանված մարմինները և ՀՀ կառավարության սահմանած կարգով հավատարմագրված իրավաբանական անձինք կամ անհատ ձեռնարկատերերն են իրականացնում ինքնագնաց մեքենաների և տեխնիկայի փորձաքննություն և ուսումնասիրում դրանց անվտանգության համապատասխանությունը տեխնիկական կանոնակարգերով սահմանված պահանջներին և ունեն մասնագիտական փորձ և տեխնիկական հմտություններ անձնագրում պահանջվող տվյալները լրացնելու, այն դեպքում, երբ այլ իրավաբանական անձինք (օրինակ՝ տեխնիկական զննության անցկացման գործունեության համար լիցենզավորված իրավաբանական անձինք կամ անհատ ձեռնարկատերերը) ինքնագնաց մեքենաների և տեխնիկայի այլ տեսակների հետ կապված գործառույթներ չեն իրականացնում, ուստի՝ նախագծով վերջիններիս լիազորվում է միայն տրանսպորտային միջոցների անձնագրերի ձևակերպման և փոփոխության գործառույթը։ 
 Միևնույն ժամանակ անհրաժեշտ է ՀՀ կառավարության կողմից սահմանել համակարգի ազգային օպերատոր (այսուհետ՝ Օպերատոր), որը հանդիսանալով որպես իրավաբանական անձ, պետք է կազմակերպի ԵԱՏՄ իրավական ակտերով սահմանված կարգերով փոխգործակցությունը էլեկտրոնային անձնագրային համակարգի մասնակիցների, պետական ​​մարմինների, Ադմինիստրատորի հետ, ինչպես նաև ապահովի էլեկտրոնային տվյալների անվտանգությունը և իրեն վերապահված այլ գործառույթներ (Օպերատորի ընտրության հարցով մի շարք քննարկումներ են իրականացվել վարչապետի աշխատակազմում և նպատակահարմար է գտնվել որպես օպերատոր սահմանել պետական բաժնեմասով ընկերություն)։
«Տրանսպորտային միջոցի անձնագրի (տրանսպորտային միջոցի ամրաշրջանակի անձնագրի) և ինքնագնաց մեքենայի ու տեխնիկայի այլ տեսակների անձնագրի միասնական ձևերի ներդրման և էլեկտրոնային անձնագրերի համակարգերի կազմակերպման լիազոր մարմին, ազգային օպերատոր, էլեկտրոնային անձնագիր ձևակերպելու լիազորություն ունեցող կազմակերպություններ սահմանելու և գործընթացն իրականացնելու կարգի և պայմանների մասին» Հայաստանի Հանրապետության կառավարության որոշման ընդունմամբ ՀՀ պետական բյուջեներում փոփոխություններ կատարելու անհրաժեշտություն չի առաջանում:
«Տրանսպորտային միջոցի անձնագրի (տրանսպորտային միջոցի ամրաշրջանակի անձնագրի) և ինքնագնաց մեքենայի ու տեխնիկայի այլ տեսակների անձնագրի միասնական ձևերի ներդրման և էլեկտրոնային անձնագրերի համակարգերի կազմակերպման լիազոր մարմին, ազգային օպերատոր, էլեկտրոնային անձնագիր ձևակերպելու լիազորություն ունեցող կազմակերպություններ սահմանելու և գործընթացն իրականացնելու կարգի և պայմանների մասին» Հայաստանի Հանրապետության կառավարության որոշման ընդունման առնչությամբ այլ իրավական ակտերում փոփոխություն կատարելու անհրաժեշտություն չի առաջանում:
3. ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ
Հայաստանի Հանրապետության տրանսպորտային միջոցների ազատ շրջանառության ապահովում Եվրասիական տնտեսական միության տարածքում:
4. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ
Տրանսպորտային միջոցի անձնագրի (տրանսպորտային միջոցի ամրաշրջանակի անձնագրի) և ինքնագնաց մեքենայի ու տեխնիկայի այլ տեսակների անձնագրի միասնական ձևերի ներդրման և էլեկտրոնային անձնագրերի համակարգերի կազմակերպում և Հայաստանի տրանսպորտային միջոցների ազատ շրջանառության ապահովում Եվրասիական տնտեսական միության տարածքում:
5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ 
Նախագիծը մշակվել է ՀՀ էկոնոմիկայի նախարարության կողմից՝ շահագրգիռ պետական մարմինների մասնակցությամբ:
6. ԱԿՆԿԱԼՎՈՂ ԱՐԴՅՈՒՆՔԸ
Սույն նախագծի ընդունումը հնարավորություն է ընձեռում տրամադրել Հայաստան ներմուծվող կամ արտադրվող տրանսպորտային միջոցի և ինքնագնաց մեքենայի ու տեխնիկայի այլ տեսակների էլեկտրոնային անձնագիր, ինչը կճանաչվի ԵԱՏՄ բոլոր երկրների կողմից, կապահովվի դեպի միասնական համակարգ հայկական լիազոր մարմինների և կազմակերպությունների մուտքը՝ ապահովելով Հայաստանի տրանսպորտային միջոցների ազատ տեղաշարժը ԵԱՏՄ տարածքում։
7․ ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ 
-
8. ԱՅԼ ՏԵՂԵԿՈՒԹՅՈՒՆՆԵՐ
[bookmark: _GoBack]Նախագիծը լրամշակվել է Տարածքային զարգացման և շրջակա միջավայրի նախարարական կոմիտեի 2023 թվականի հուլիսի 3-ի նիստի արձանագրության 1-ին կետով տրված հանձնարարականի հիման վրա (նախագծում կատարված փոփոխությունների տեսանելիությունն ապահովելու նպատակով փոփոխությունները կատարվել են «track changes» ձևաչափով)։
